
BANK OF VALLETTA p.l.c.
VS

David MIFSUD, Joseph u Maria Dolores sive Dorothy
mizzewgin Mifsud

[I-Qorti:

Rat ir-Rikors imressaq fit-28 ta’ Dicembru, 2005, li bih u
ghar-ragunijiet hemm imfissrin, il-Bank rikorrent talab i li
din il-Qorti tawtorizzah jezegwixxi s-sentenza moghtija
mill-Prim’Awla tal-Qorti Civili fit-3 ta’ Mejju, 2000, fil-kawza
fl-ismijiet “Bank of Valletta p.l.c. vs David Mifsud u
Joseph u Maria Dolores sive Dorothy mizzewgin Mifsud”
(Citazz. Nru. 368/00RCP) sabiex jottjeni I-hlas ta’ seba’ u
erbghin elf sitt mija u sitta u ghoxrin lira maltijja u disa’
¢entezmi (Lm 47,626.09) flimkien mal-imghaxijiet ulterjuri
mit-2 ta’ Di¢éembru, 2005, sal-jum tal-hlas effettiv, u dan

billi ghaddew aktar minn hames snin minn dak inhar i
kienet inghatat dik is-sentenza;

Rat it-Twegiba mressqga mill-intimati fil-21 ta’ April, 2006, li
biha lagghu ghat-talbiet tal-Bank rikorrent billi galu li t-
talbiet (sic) attrici kienu infondati u kellhom jigu mic¢hudin
minhabba li s-sentenza li taghha geghda tigi mitluba I-
ezekuzzjoni ma hix riflessa la fil-premessi u wisq angas
fit-talba; billi kella ssir il-prova tan-notifika tal-ewwel
sentenza mill-Bank rikorrent; billi s-sentenza msemmija
gharfet bejn il-kapacitajiet relativi tal-intimati kemm ukoll
f'dak li ghandu x’jagsam mal-ammonti li kellhom jaghtu lill-
istess Bank rikorrent; u billi fkull kaz, |-ezekuzzjoni tas-
sentenza ghandu jibga' limitat ghas-sorte miksub bis-
sahha tal-imsemmija sentenza originali. L-interessi u I-
ammont taghhom iridu jigu pruvati d-dekorrenza taghhom,
filwaqt li I-ispejjez jibqghu eskluzi mis-sorte;

Semghet ix-xhieda tal-bank rikorrent;
Rat I-atti kollha tal-kawza;
Semghet it-trattazzjoni tal-avukati tal-partijiet;

Rat id-degriet taghha tal-lum li bih halliet il-kawza ghas-
sentenza,;

Ikkunsidrat:

llli din hija azzjoni mahsuba tant I-artikolu 258 tal-Kapitolu
12 tal-Ligijiet ta’ Malta, biex sentenza li nghatat kontra |-
intimati fMejju tal-2000, terga’ ssir ezekuttiva. IlI-Bank
rikorrent kien gie kanonizzat kreditur tal-intimat David
Mifsud bhala debitur ewlieni fis-somma ta’ hamsa u
ghoxrin elf u tmienja u hamsin lira maltija u zewg ¢entezmi
(Lm 25,058.02). BIlli l-intimati |-ohrajn mizzewgin Mifsud
kienu ntrabtu bhala garanti solidali mal-imsemmi David
Mifsud sal-ammont ta’ disat elef lira Maltija (Lm 9,000), I-
istess sentenza ikkundannathom ukoll ihallsu lill-Bank
attur dik is-somma lill-Bank attur. Lill-intimati kollha s-
sentenza imponitilhom ukoll il-hlas tal-imghax ulterjuri
b’effett mill-1 ta’ Ottubru, 1999, sal-jum tal-hlas effettiv;

llli I-Bank rikorrent jidher li minn dak inhar tas-sentenza
msemmija ma thallas xejn mill-kreditu kanonizzat. Issa
gieghed jitlob li dik is-sentenza tinghata sahha ezekuttiva
mill-gdid;

llli l-intimati jridu li t-talba tal-Bank ma tintlagax ghaliex
geghdin jghidu i |-Bank qieghed jitlob somma |i s-
sentenza li nghatat fMejju tal-2000 ma ikkundannathom
gatt ihallsu, u wkoll ghaliex it-talbiet tal-Bank rikorrent ma
jiddistingwux bejn min minnhom kien debitur ewlieni ghas-
somma kollha kanonizzata u bejn min minnhom kien
garanti solidali sa ¢ertu limitu biss;

lli jrid jigi iccarat minnufih li t-talba tal-Bank rikorrent hija,
essenzjalment, talba wahda: jigifieri dik li tirrendi s-
sentenza moghtija minn din il-Qorti fMejju tal-2000
ezekuttiva mill-gdid. F’dan ir-rigward, il-Qorti tagbel mas-
sottomissjonijiet maghmulin mill-gharef difensur tal-Bank
rikorrent. Fi procedura bhal din, dik hija t-talba wahdanija
li trid issir u dan ghaliex sentenza li tkun saret gudikat
ghandha hajja ta’ (illum il-gurnata) hames snin, u wara li
jghaddi dak iz-zmien is-sahha ezekuttiva taghha tintemm.
Dan ghaliex huwa meqjus li z-zmien imsemmi mil-ligi
huwa wiehed ta’ dekadenza u mhux ta’ preskrizzjoni, u
ladarba dak iz-zmien jaghlaq, biex sentenza (jew titolu
ezekuttiv iehor) terga’ tikseb hajja ezekuttiva gdida trid
issir talba lill-Qorti*;

llli I-kwestjoni li nqalghet bejn il-partijiet inholqot minhabba
li I-Bank rikorrent, fit-talba wahdanija tieghu, zied xi kliem
dwar l-ammont li huwa jghid li tela’ matul iz-Zzmien kollu
wara s-sentenza li jrid jerda’ jirrendi ezekuttiva. L-gharef
difensur tal-intimati jghid li din hija talba li ma tistax issir
ghaliex is-sentenza moghtija fMejju tal-2000, tghid dak li
tghid, u wiehed ma jistax jingeda b’din il-pro¢edura biex
bhallikieku jaghmel talba gdida bis-sahha ta’ sentenza li
ghalgilha z-zmien;

! App.Kumm. 4.3.1993 fil-kawza fl-ismijiet Galea Testaferrata noe vs Borg et (Kollez.
Vol: LXXVIL.ii.55)

lIli tajjeb li wiehed izomm quddiem ghajnejh li azzjoni bhal
din tal-lum ma tistax isservi la bhala appell mill-ewwel
sentenza u langas bhala ritrattazzjoni taghha. Dik is-
sentenza saret gudikat u ghalhekk is-sewwa li fiha
sentenza bhal dik ma jergax jinfetah ghad-diskussjoni?.
|zda wiehed jista’ jressaq provi dwar dak li jkun sehh wara
I-ghoti ta’ sentenza bhal dik li taghha geghda tintalab it-
tigdid tal-ezegwibililita’. Dan huwa ghall-gid ta’ kull parti —
kemm ghal dik li tkun rebhet fl-ewwel sentenza (minhabba
li tista’ tressaq provi li minn dak li rebhet ma tkun thallset
xejn) u kif ukoll ghall-parti li tkun tilfet dik il-kawza
(minhabba li jkun ta’ hsara ghaliha jekk kemme-il darba ma
tkunx tista’ turi, per ezempju, li l-ammont kanonizzat bl-
ewwel sentenza tkun hallsitu jew inhafrilha);

lIli fdan il-kaz, il-Qorti tithem xi ftit it-thassib tal-intimati i,
minn kif inhi mfassla t-talba tal-Bank rikorrent, wiehed
jista’ janhseb li I|-Bank gqieghed jimplika li s-somma
kanonizzata fis-sentenza ta’ Mejju tal-2000 kienet angas
minn kemm jissemma li |-Bank rikorrent ghandu jiehu
minghandhom fir-Rikors tal-lum, u kif ukoll li r-Rikors tal-
lum jista’ gieghed jitfa’ fkeffa wahda lill-intimati kollha
fdaqqa;

[lli madankollu ma jidhirx li dak it-thassib huwa misthoqq.
Kif inghad, it-talba wahdanija tal-Bank rikorrent hija dik li
jirrendi dik is-sentenza ezekuttiva mill-gdid. Meta
gieghed jaghmel talba bhal dik, gieghed essenzjalment
jaccetta u jtenni dak li dik is-sentenza stabiliet dakinhar i
nghatat, ukoll jekk dak sehnh aktar minn hames snin ilu.
Naturalment, wiehed irid jiftakar li dik is-sentenza kienet
ordnat ukoll li l-intimati (kemm id-debitur ewlieni u kif ukoll
il-garanti solidali) jhallsu I-imghaxijiet legali fuq is-somom i
ghalihom kienu rispettivament responsabbli b’effett minn
data partikolari u sa ma jsir il-hlas effettiv. Mela dan
ifisser li meta I-Bank rikorrent gieghed jitlob it-tigdid tal-
ezegwibilita’ tas-sentenza, gieghed jerga’ jghajjex kulma
s-sentenza ordnat. Il-fatt li ghaddew aktar minn hames
snin minn meta nghatat dik is-sentenza, ma jfissirx izda li
jekk il-Bank ma sehhlux jithallas, kulma kienu

2 App Kumm.11.4.1995 fil-kawza fl-ismijiet Vincent Bonnici noe et vs Paul Cilia et (mhix
pubblikata)

ikkundannati jhallsu I-intimati jitgies bhallikieku nhafrilhom.
Langas ma jfisser li jekk I-intimati mizzewgin Mifsud kienu
garanti solidali mad-debitur ewlieni sa’ ammont partikolari,
issa se’ jsiru huma wkoll debituri ewlenin ghas-somma
kollha kanonizzata fis-sentenza;

llli I-Qorti ghalhekk tifhem li I-ahhar kliem tat-talba tal-Bank
rikorrent huma biss turija ta’ motiv li minhabba fih huwa
gieghed iressaq it-talba ghat-tigdid tal-ezegwibilita’ tas-
sentenza, u mhux talba gdida ghal kanonizzazzjoni ta’
kreditu gdid. Ghalhekk, minn dan ir-rigward, dak il-kliem
seta’ ma nghadx u t-talba kienet xorta wahda tkun tghodd.
L-uzu ta’ dak il-kliem, madankollu, langas ma jgib it-talba
wahda bla siwi, kif iridu I-intimati, ghaliex I-essenzjalita’ ta’
kawza bhal din hija marbuta mat-termini specifici ta’
sentenza — jew titolu ezekutiv iehor li jkun — kif tkun
inghatat meta saret ezekuttiva |I-ewwel darba;

llli, naturalment, jekk il-Bank rikorrent, bhalma xehed ir-
rapprezentant tieghu illum quddiem il-Qorti®, ghadu ma
sehhlu jigbor xejn mill-kreditu lilu dovut bis-sahha tal-
imsemmija sentenza, ladarba dik is-sentenza terga’
tinghata hajja ezekuttiva, jista’ jaggorna l-ammont li sal-
lum jippretendi bi hlas minghand I-intimati (kemm dak i
huwa debitur ewlieni u kif ukoll dawk li huma I-garanti
solidali sal-ammont limitat imsemmi) u dan dejjem fit-
termini ta’ dak li stabiliet I-istess sentenza;

[lli rigward it-tieni e¢¢ezzjoni tal-intimati, jinghad minnufih li
din mhi bl-ebda mod misthoqqga. [I-Bank rikorrent ma
kellu ghalfejn juri jew jipprova bl-ebda mod huwa kien
innotifika lill-intimati b’kopja tal-ewwel sentenza. Huma
kienu parti f'dik il-kawza u messhom segwewha huma;

llli ghar-rigward tar-raba’ e¢¢ezzjoni, din ma tistax titqies
bhala kontestazzjoni vera u proprja ghaliex hija stqarrija
ta’ dak li kull talba ghal tigdid ta’ ezegwibilita’ ta’ titolu
ezekuttiv li skada ggib maghha bhala effett immedjat ta’
talba bhal dik;

% Ara x-xhieda ta’ Joseph Borg Cardona fpag. 24-5 tal-process

Ghal dawn ir-ragunijiet, il-Qorti geghda taqta’ u tiddeciedi
billi:

Tilqa’ t-talba tal-Bank rikorrent billi tordna li s-sentenza
moghtija minn din il-Qorti fit-3 ta’ Mejju, 2000, fl-atti tac-
Citazzjoni 368/00RCP, terga’ tkun tista’ tigi ezegwita mill-
Bank rikorrent fit-termini msemmija f'dik I-istess sentenza
u dan billi ghaddew aktar minn hames snin minn dak inhar
li nghatat;

Tichad l-eccezzjonijiet tal-intimati billi  m’humiex

misthoqqa, bl-ispejjez kontra taghhom.

Mogqrija

< Sentenza Finali >

